
Bakgrunn Helse Førde har ved fleire høve mista legar med lokal tilknyting fordi ein på gitte tidspunkt ikkje 
hadde ledig LIS 2/3-stilling eller overlegestilling å tilby. Nokre avdelingar har oppretta 
ventestilling (engasjement) i påvente av fast ledig stilling, men slike tiltak har ikkje systematisk 
vore nytta. Tilbod om ventestilling gjev tydeleg signal om at ein er sterkt ynskja for ei karriere 
hjå oss, og sikrar legen jobb innanfor ynskja fagområde. Tiltaket kan vere avgjerande for at 
avdelinga har ein ny spesialist på plass 5-7 år seinare, ev. at ein ikkje misser ein spesialist ein 
om få år treng. Ventestilling kan nyttast der potensialet for rekruttering av ein framtidig 
spesialist er godt, særleg ved lokal tilknyting (oppvekst eller gjennom utdanning), og innan dei 
områda kor vi har rekrutteringsbehov. 
 
For fagområde med komande pensjoneringar blant overlegar, særleg der ein ser stor vekst i 
oppgåver og aktivitet, kan oppretting av nye faste LIS-stillingar vere viktig. Då kan t.d. 2 LIS 
starte spesialisering i lag, og nokre år fram i tid sørge for den fornyinga i overlegestaben som 
avdelinga treng.  
 
Gjeldande rekrutteringstillegg for LIS-legar har vore uendra over år. Tillegget har ulik storleik i 
ulike avdelingar ut frå situasjonen den gong tillegget vart oppretta, og harmonerer ikkje med 
noverande rekrutteringsutfordringar. 
 
 Mål  1. Rekrutteringstillegg vert nytta der det trengs og då ev. løfta ytterlegare, men ikkje der 

rekrutteringa er god. 
2. Helse Førde har «ventestillingar» som etablert verkemiddel. 
3. Helseføretaket vurderer ved årleg gjennomgang (sjå tiltakskort 1) om tiltakspakkar med 

ekstra LIS-stillingar er aktuelt for nokre fagområde. 

Tiltak 1. Revurdere noverande rekrutteringstillegg snarast råd (avdelingsvis fordeling, varigheit av 
tillegget), og deretter jevnleg framover. 

2. Utarbeide og tilrå opplegg for «ventestillingar» i lag med arbeidstakarorganisasjonar og 
verneteneste: Gjeld både for LIS 2-3 og ferdige spesialistar i påvente av overlegestilling. 

3. Særskilte satsingar for einskilde fagområde: Stillingar, rekrutteringspakkar m.m. 
 
 Kostnader «Ventestilling»: Ekstra kostnad til løn i perioden. 
Rekrutteringstillegg: Omprioritering av midlar, ikkje auka kostnad. 
 
 Oppstart 

 

1) Revurdering av noverande rekrutteringstillegg: Vinter 2021. 
2) «Ventestilling»: Involverande prosess vinter/vår 2021 for utarbeiding av opplegget.  

Måling 
og/eller 
evaluering 

Avheng av kva ein vel å innføre. 

Rekrutteringsstrategi for Helse Førde 

 

 

 

 

TILTAK 10.7.:  Verkemiddelkasse rekruttering LIS-legar 

 
 
 

 

 


